
 Na osnovu tačke VIII  Odluke o utvrđivanju programa, uslova, kriterija i postupka za raspodjelu sredstava Budžeta Tuzlanskog kantona za 2011.godinu, sa pozicije 21010006 - Podrška razvoju kantona, broj: 02/1-14-9723/11 od 19.05.2011.godine, Ministarstvo razvoja i poduzetništva Tuzlanskog kantona, donosi:

PRAVILNIK

o utvrđivanju uslova, kriterija, mjerila i postupka za dodjelu nepovratnih sredstava za uvođenje certifikata po međunarodnim standardima

Član 1.

(predmet pravilnika)
Ovim Pravilnikom se  utvrđuju uslovi, kriteriji, mjerila i postupak za dodjelu nepovratnih sredstava za uvođenje certifikata po međunarodnim standardima privrednim subjektima koji  imaju sjedište na području Tuzlanskog kantona (u daljem tekstu: Kanton).
Član 2.

(pravo na dodjelu sredstava)
Pravo na ostvarivanje subvencije imaju privredni subjekti u većinskom privatnom vlasništvu, koji imaju sjedište na prostoru  Kantona, a prvi put uvode predmetni standard.
Član 3.

(namjena utroška nepovratnih sredstava)
Sredstva su namijenjena za refundiranje dijela troškova uvodenja certifikata po međunarodnim standardima.
Član 4.

(uslovi za odabir korisnika)
Podnosilac prijave mora ispunjavti slijedeće uslove:
1) posjeduje certifikat izdat od ovlaštene certifikacijske organizacije u 2011. godini,
2) posjeduje interno ovjeren Poslovnik sistema (upravljanja kvalitetom, zaštite okoline, energetske efikasnosti, zaštite zdravlja i sigurnosti na radu, haccp studija i sl.),
3) uredno izmiruje poreze,
4) uredno izmiruje indirektne poreze,
5) uredno izmiruje doprinose za PIO/MIO,
6) uredno izmiruje doprinose za zdravstveno osiguranje,
7) ugovor/sporazum o korištenju dokumentacije o ispitivanju (u sklopu postupka certificiranja za CE znak),
8) posjeduje izjavu o usaglašenosti,
9) posjeduje Certifikat sistema upravljanja kvalitetom/nadzorni audit,
10) posjeduje dokumentaciju o rezultatima laboratorijskih ispitivanja ako su vršena,
11) posjeduje tehničku dokumentaciju (Tehnička mapa),
12) svi bankovni računi aktivni,
13) posluje sa dobiti u zadnje 3 godine,
14) redovno izmiruje obaveze prema bankama.
Član 5.

(kriteriji za bodovanje)
1) Pravni subjekt se bavi djelatnošću:

a) Proizvodno - uslužna 


5
bodova
b) Proizvodno - trgovinska


3
boda
c) Uslužno - trgovinska


3
boda
d) Trgovina




2
boda
2) Procenat izvoznih proizvoda/usluga u ukupnoj proizvodnji
a) od 1 – 20




1
bod
b) od 21 – 40




2
boda
c) od 41 – 60




3
boda
d) od 61 – 100




5
bodova

3) Za svakog novozaposlenog u 2011. godini         
5
bodova

4) ROA (u %)

a) od 1 – 5




1
bod

b) od 6 – 10




3
boda

c) više od  10




5
boda

5) ROE (u %)

d) od 1 – 5




1
bod

e) od 6 – 10




3
boda

f) više od  10




5
boda

Član 6.

(kriterij za određivanje visine sredstava)
Visina sredstava koja se mogu odobriti zavise od vrste standarda i broja uposlenih kako slijedi:

	Naziv standarda
	Broj zaposlenih u privrednom subjektu i visina poticaja

	
	3-10
	11-20
	21-30
	31-40
	41-55
	56-75
	76-100
	101-150
	preko 150

	BAS EN ISO 9001;
	3.000
	5.000
	7.000
	8.000
	9.000
	11.000
	12.000
	14.000
	16.000

	BAS EN ISO 14001, 16001, 18001, 22000, HACCP, HALAL i drugo
	2.500
	3.500
	4.000
	4.500
	5.000
	5.500
	6.000
	6.500
	7.000


Iznos sredstava za standarde  BAS EN ISO 3834; BAS EN ISO 17025; EN DIN 18800-7; CE znak i drugo, dodjeljivat će se u iznosu 60 % uloženih sredstava za uvođenje standarda, a maksimalno 12.000,00 KM
Član 7.

(kriteriji za dodjelu sredstava)

Komisija će na osnovu kriterija za odabir korisnika izbodovati prispjele prijave koje ispunjavaju uslove iz Javnog poziva i sačiniti rang listu. 

Sredstva će se dodjeljivati po formiranoj rang listi u iznosu traženom  u prijavi  maksimalno do iznosa utvrđenog u ovom Pravilniku, do raspodjele ukupnih sredstava predviđenih za ove namjene. 

Ukoliko se pri raspodjeli sredstava dogodi da rangirani ne može dobiti traženi iznos sredstava, biće tražena njegova pisana saglasnost da prihvata manji iznos, a ako to ne prihvata isti postupak će se ponoviti sa slijedećim kandidatima sa liste.

U slučaju jednakog broja bodova prednost ima kandidat koji je dobio više bodova po slijedećim kriterijima za odabir korisnika:

· Pravni subjekt se bavi djelatnošću
·  Procenat izvoznih proizvoda/usluga u ukupnoj proizvodnji

· ROA (u %)

U slučaju da i nakon provedene procedure iz predhodnog stava  budu imali isti broj bodova, konačnu odluku donosi Komisija.

Član 8.

(postupak dodjele sredstava)
Sredstva se dodjeljuju na osnovu javnog oglasa kojeg raspisuje Ministarstvo.

Javni oglas se objavljuje u dnevnom listu  koji je izabran u postupku javnih nabavki za vršenje usluga oglašavanja u dnevnim novinama i web stranici Vlade Kantona.

Uz popunjen prijavni obrazac, koji čini sastavni dio ovog pravilnika i koji se može dobiti u Ministarstvu ili putem web stranice Vlade Kantona: www.vladatk.kim.ba, potrebno je dostaviti slijedeću dokumentaciju:
1) rješenje o upisu u sudski registar,
2) certifikat izdat od ovlašetne certifikacijske organizacije,
3) interno ovjeren Poslovnik sistema (upravljanja kvalitetom, zaštite okoline, zaštite zdravlja i sigurnosti na radu, haccp studija i drugo),
4) lista broja uposlenih, izdato od PIO/MIO (Matična evidencija aktivnih osiguranika AM-41-L obrazac),

5) potpisana i ovjerena izjava:

· o uredno izmirenim porezima,

· o uredno izmirenim indirektnim porezima,

· o uredno izmirenim doprinosima za PIO/MIO,

· o uredno izmirenim doprinosima za zdravstveno soiguranje,
· da nisu blokirani bankovni računi,

· da redovno izmiruju obaveze prema bankama,

· o broju novozaposlenih u 2011.godini,
6) bilans stanja i bilans uspjeha i izvještaj o gotovinskim tokovima za prethodne 2 godine,
7) ugovor/sporazum o korištenju dokumentacije o ispitivanju u sklopu postupka certificiranja za CE znak,
8) izjava o usaglašenosti,
9) certifikat sistema upravljanja kvalitetom/nadzorni audit ( ako posjeduje ISO 9001)
10) dokumentaciju o rezultatima labaratorijskih ispitivanja ako su vršena,
11) tehnička dokumentacija (Tehnička mapa),
12) fotokopiju lične karte odgovornog lica.

Dokumentacija navedena u stavu 3. ovog člana alineje 1, 2, 3, 4, 5, 6 i 12 odnosi se na standarde definisane u stavu 1. član 4.

Potrebna dokumentacija za CE-znak navedena u stavu 3. ovog člana alineje 1, 4, 5, 6, 7, 8, 9, 10, 11 i 12.

Potrebna dokumentacija za standarde BAS EN ISO 3834; BAS EN ISO 17025; EN DIN 18800-7 navedena u ovom članu stav 3 alineje 1, 2, 4, 5, 6 i 12.
Podnosilac prijave kome budu odobrena sredstva dužan je, u roku od 10 dana od dana zahtijevanja, dostaviti Potvrde ne starije od tri mjeseca, koje potvrđuju navode izjave iz stava 3. alineja 5. Ukoliko Potvrde ne budu dokazivale tačnost navoda iz Izjava, podnosilac se briše sa liste odobrenih i slijedeći koji je na listi po broju bodova  ima pravo na dodjelu sredstava.
Član 9.
(način prijave na oglas)
Dokumenti iz člana 7. ovog pravilnika, moraju biti dostavljeni u originalu ili ovjerenoj fotokopiji.
Zapečaćene koverte sa prijavnim obrascem i prilozima šalju se preporučeno ili osobno dostavljaju na centralni protokol Ureda za zajedničke poslove kantonalnih organa na adresu: Ministarstvo razvoja i poduzetništva Tuzlanskog kantona, Slatina broj 2, 75000 Tuzla: sa naznakom: "NE OTVARATI" - prijava po javnom oglasu: „Za dodjelu nepovratnih sredstava za uvođenje certifikata po međunarodnim standardima“.
Rok za dostavu prijave je 30 dana od dana objavljivanja javnog oglasa u dnevnim novinama ili drugi rok utvrđen javnim oglasom.
Član 10.

(razmatranje prijave i odlučivanje)
Postupak razmatranja prijava vrši stručna Komisija koju imenuje ministar razvoja i poduzetništva.
Komisija razmatra prispjele prijave u pogledu ispunjavanja uslova, vrši vrednovanje prijava prema kriterijima iz ovog pravilnika i predlaže raspodjelu sredstava korisnicima. U svom radu Komisija može, po potrebi, a radi što objektivnijeg vrednovanja pojedinih prijava zatražiti konsultacije eksperata iz datih oblasti, kao i dodatno pojašnjenje od strane prijavljenog. Komisija u svom radu može, po potrebi, izvršiti provjeru prispjelih prijava posredno ili na licu mjesta.
Odluku o dodjeli sredstava korisnicima donosi Ministarstvo, nakon čega im se doznačavaju sredstva na transakcijski račun.
Član 11.
(stavljanje van snage prethodnog pravilnika)
Stupanjem na snagu ovog Pravilnika, stavlja se van snage Pravilnik br. 14-1-05-16470/11 od 18.08.2011.godine.

Član 12.
(stupanje na snagu)
Ovaj Pravilnik stupa na snagu danom donošenja.
   BOSNA I HERCEGOVINA                                                       M I N I S T R I C A

Federacija Bosne i Hercegovine
         Tuzlanski kanton                                                                                   Dijana Bilanović
Ministarstvo razvoja i poduzetništva
Broj: 14-1-_______________/11

Tuzla, __________________/11

